
Matagumpay na inilunsad ng dalawang tim ng 
Bagong Hukbong Bayan-Norben Gruta Command-West 
Camarines Sur ang sabayang aksyong pamamarusa sa 
81st IBPA CAFGU Detachment.

Noong Pebrero 28, 2023 ganap na alas 12:28 ng 
hapon ay pinaputukan ng riple at M203 granade launcher 
ng isang tim ng BHB ang detatsment ng Barangay Baya, 
Ragay, Camarines Sur. Sa kaparehong araw ding ito, 
ganap na ala 1:10 ng hapon ay pinaputukan ng isa pang 
tim ng BHB ang detatsment ng 81st IB CAFGU sa 
Barangay Patalunan ng nasabi ring bayan. Samantala, 
ligtas at mahusay naman na nakapagmaniobra ang mga 
tim na nagsagawa ng aksyong pamamarusa.

Ang Barangay Patalunan at Baya ay magkatabing 
baryo lamang kung saan parehong may presensya ng mga 
pasista at berdugong sundalo ng 81st IBPA.

Ang 81st IBPA CAFGU Detachment sa Barangay 
Baya ay dating nakapwesto sa sentro ng barangay katabi 
ng paaralang elementarya, ngunit taong 2021 ay inilipat 
ito sa Sitio Okwaw ng parehong barangay na 
kasalukuyang nasa gitna rin ng kabahayan. Katulad rin 
nito ang kampo sa Baranggay Patalunan na ipinwesto 
malapit sa sentro para gawin nilang dipensa ang 
taumbaryo.

Ang aksyong pamamarusa sa mga elemento ng 
CAFGU na nasa ilalim ng 81st IBPA ay tugon ng Norben 
Gruta Command sa kahilingan ng mga residente sa lugar 
bunsod ng mga dumadaming kaso ng paglabag sa 
karapatang pantao at karahasan sa lugar na nagbubunga 
ng matinding takot at ligalig para sa mga taum-baryo.

Pauli-ulit na interogasyon, pananakot at psy-war 
sa mga pinaghihinalaang kasapi at ugnay ng NPA katulad 
ng pagpapatawag sa mga sibilyan sa loob ng kanilang 
kampo. Nariyan ang pag-iinum ng alak sa mga kabahayan 
na may dalang baril, mgapagsusugal at paghihingi ng ID 
sa mga nasusumpungan sa mga bukirin at kapag walang 
naipakitang katibayan ng pagkatao ay paghihinalaang 
kasapi ng NPA at isasailalim sa interogasyon. May mga 
kaso na rin ito ng pang- aagaw ng asawa at mga 
kabataang nabuntisan sa lugar.

Kinamumuhian ng mga mamamayan sa lugar 
ang pasista at berdugong 81st IBPA sa panghihimasok 
nito sa lugar at pagbibigay ng kaguluhan. Ang mga 
krimen at mga paglabag nito sa karapatang pantao sa

  mga residente ang nagbibigay kondisyon para 
patunayan na hindi sila ang tunay na hukbo ng 
mamamayang api at pinagsasamantalahan.

Bahagi rin ng aksyong pamamarusa ng Norben 
Gruta Command ang di makakalimutang karumal- dumal 
na pagpatay sa tatlong sibilyan at residente ng Baranggay 
Patalunan na si Bonagua at magkapatid na Ramos kung 
saan nasumpungan habang nagkokopra ng berdugong 
militar ng 96th IBPA sa ilalim ng 9th IDPA at inilibang ng 
buhay taong 2018. Kasunod nito ang tatlo namang 
sibilyan sa Baranggay Baya kung saan dinukot at 
pinagbubugbog ang mga residente ng baryo na si Berong 
Rafion at magkapatid na Bendafia noong 2019. Pinalaya 
ito bunga ng paghahabol ng taum- baryo, ngunit ang isa 
ay kanilang itinago at pinilit na gawing CAFGU na sa 
kasalukuyan ay nasa kanilang kamay.

Napatunayan na rin ng karanasan na kailan man 
ay hindi nakakatulong at nagbibigay proteksyon sa 
mamamayan ang pagkakaroon ng mga presensya ng 
berdugong AFP bagkus ito ang numero unong tagapag-
taguyod ng reaksyunaryong gubyerno ng karahasan, 
prostitusyon at bumubusal sa karapatan ng mamamayan.

Nananawagan ang Norben Gruta Command sa 
lahat ng mamamayan ng Camarines Sur na patuloy na 
makipagkaisa sa BHB at ilantad ang karahasan at 
pagiging pasista at berdugo ng AFP sa ilalim ng 
kasalukuyang rehimeng US-Marcos II.

Ang Bagong Hukbong Bayan sa ilalim ng Norben 
Gruta Command ay laging handang ipagtanggol ang 
kanyang pinagsisilbihan na api’t pinagsasamantalahang 
mamamayan.

Labanan ang imperyalistang atake sa 
mamamayang Pilipino!

EDITORYAL

aman ng balita ang samu’t saring mga kasunduan, panukalang batas at 
programang tumutugon sa pang-ekonomiya at pampulitikang adyenda ng mga 
imperyalista, pangunahin ng Estados Unidos at mga kaalyadong bansa nito at 

maging ng Tsina. Sa gitna ang inter-imperyalistang kompetisyon at girian sa Asya-
Pasipiko, sunud-sunod ang pagbisita ng mga opisyales ng Amerika upang tiyakin ang 
komitment ng kaniyang tutang Rehimeng Marcos II. Kasabay nito, iniyayabang ni Marcos 
Jr. mula sa kanyang magastos na mga byahe sa maraming bansa ang mga pangakong 
dayuhang pamumuhan, na nagbibigay sa Pilipinas ng kakakarampot na ganansya at mas 
malaking disbentahe.

Ipinagpapatuloy ng Rehimeng Marcos II ang pagpapatupad ng mga neoliberal na 
polisiya at programa. Ang Philippine Development Plan (PDP) ng kasalukuyang rehimen 
ay patuloy na magpapahina ng ating agrikultura at industriya mula sa karanasan sa 
mahigit apat na dekadang pagpapatupad ng neoliberal na globalisasyon. Ang tulak sa 

Ang MALAYANG PILIPINA ay opisyal na 
babasahin ng MAKIBAKA na inililimbag apat 
na beses isang taon.Bukas po ang patnugutan 
sa anumang puna o mungkahing nais ninyong 
iparating. Tumatanggap din ang Malayang 
Pilipina ng kontribusyon sa anyo ng artikulo, 
balita, tula at maikling kwento. Maaari itong 
ipaabot sa opisyal na email ng MAKIBAKA. 

L

BALITA
Sabayang Aksyong Militar sa West-
Camarines Sur, Matagumpay!
NPA-West Camarines Sur | Marso 7, 2023 
(Mula sa PRWC)

Ang Pamatnugutan ng 

Olive Montana

para sa kanyang dibuho.
Nais rin bigyang credit 

ang mga larawang 

online website.      

MAKIBAKA Library 

Itinataguyod ng MAKIBAKA ang mga 
rebolusyonaryong awit, pelikula at 
dokumentaryo bilang bahagi ng 
pagsusulong ng rebolusyonaryong 
kultura. Kaugnay nito, maaaring 
magbahagi ng inyong mga tula, 
artikulo, drawing,  o na-prodyus na 
bidyo. May koleksyon ng 
rebolusyunaryong audio, video, at 
mga sangguniang babasahin ang 
MAKIBAKA. Maaaring sabihin sa 
inyong MAKIBAKA organizer kung 
gusto ninyong kumopya, magbigay 
lamang ng blangkong USB. 

Itaguyod ang rebolusyonaryo at 
mapagpalayang kultura! 

malayangpilipina@protonmail.com

@Makibaka1972



mas paparaming importasyon ng mga 
produktong agrikultural bilang panakip-
butas sa krisis sa mga batayang pagkain 
katulad ng bigas, asukal, sibuyas at iba pa 
ay lalong sisidhi sa 
pag-ratipika ng 
Regional 
Comprehensive 
Economic Program 
(RCEP) sa 
pangunguna naman  
ng Tsina na agresibo sa pagpapalawak sa 
parehong ekonomya at militar. 

Ipinagmamalaki ng rehimen ang 
bilyun-bilyong mga investments sa anyo ng 
mga pasilidad, imprastruktura at iba pang 
proyekto pero katumbas nito ang 
pagpapalayas ng daan libong mamamayan 
sa kanilang komunidad, pagkasira ng 
kalikasan at kultura at pagkawala ng 
kabuhayan. Sa pinakakagyat, ang mga 
malalaking burgesya ang makikinabang sa 
mga pamumuhunang ito at kasabwat ang 
mga bayarang burukrata na may malaking 
parte sa mga proyekto. Kabilang dito ang 
mga higanteng tulay at kalsadang itatayo, 
ang modernisasyon  
ng jeepney, 
rehabilitasyon ng 
Philippine National 
Railways (PNR), ang 
Kaliwa Dam at mga 
malalaking pagmimina sa 
iba’t ibang rehiyon sa bansa. Ang mga 
proyektong ito ay mangangahulugan din ng 
pagkamkam sa lupa ng mga magsasaka  
para lalong ikonsentra sa kamay ng mga 
panginoong maylupa at mga kapitalista. 

Ang sahod ng manggagawang 
Pilipino ay lalong binabarat sa tulak ng 
imperyalismo. Ang pahayag ng National 
Economic and Development Authority 
(NEDA) na makakasira ang umento sa 
sahod sa ekonomiya ay patunay lamang 
kung paano laging pinauuna ang pagtiyak 
ng pakinabang ng iilang kapitalista habang 
lugmok sa gutom at kahirapan ang mga 
manggagawang tagalikha ng tubo. 
Patakaran ng imperyalismo na panatilihing 
mababa ang sahod upang maging 
“competitive” ang bansa sa labor market at 
manatiling umaasa sa  pag-eeksport at 
dayuhang pamumuhunan. Ang ganitong 
kaayusan, kailanman ay hindi 
nakakapagtulak ng kaginhawaan sa 
mamamayan dahil wala sa programa o 
bista ng mga rehimen 
ang pagpapaunlad  
ng pambansang 
industriya at 
pagpapalakas  
ng manupaktura. 

Upang 
ipirmi ang                                                             
mga makadayuhang polisiya at lalong 
ibukas ang bansa sa pagsasamantala, 
ipinasa sa kongreso ang panukalang 
Charter Change (Chacha) upang alisin ang 
natitirang mga probisyong pumoprotekta 
sa ating ekonomiya. Tuluyang ibubukas ang 
lahat ng aspeto ng ating ekonomiya sa 
dayuhan – sa 100% pagmamay-ari ng 
lupa, yutilidad, midya at iba pang mga 
negosyo na krusyal sa ating soberanya at 
patrimonya. 

Upang tiyakin na negosyong 

paninidigan para sa kapwa at bayan, 
pagiging bukas sa kolektiba at pagharap sa 
pagwawasto ay naging matagumpay si Ka 
Ella sa kaniyang adhikain. Tunay na 
mahusay na kasapi ng Makibaka at 
Hukbong Bayan! Walang hanggang 
pagpupugay sa iyo at sa lahat ng martir ng 
sambayanan, hamon sa amin ang tularan 
ang iyong katapangan.

Mandirigma. Sa mga kwento at sulat na 
aming nabasa naging mahirap para sa 
kaniya ang unang mga linggo, hamon ang 
mahabang lakaran habang may bitbit na 
mabibigat na gamit at armas pero sulit daw 
lagi ang pagod kapag nasa piling na sila ng 
mga magsasaka at mga bata sa baryo, 
resolve din kasi siya sa halaga ng buhay na 
pinili nya at sakripisyong kakaharapin. 
Mabilis lang ang kaniyang adjustment at 
maagap na nakapagbigay pa siya ng mga 
pag-aaral hinggil sa kababaihan sa mga 
kasamang hukbo. Makulay, masaya ang 
kaniyang pamamalagi sa kanayunan, 
nagdesisyon din siyang mamamalagi ng 
mas mahabang panahon dun at nakita na 
niya marahil ang hinahanap na solusyon sa 
kahirapan ng mamamayan na aktwal 
niyang nilahukan ay ang digmang bayan.

Maikli man ang panahon na ginugol 
ni Ka Ella sa kanayunan ay nagmarka ang 
kaniyang pamumuno at pagsisilbi sa 
mamamayan na buong puso niyang 
minahal at pinag-alayan ng buhay. 
Maraming tulad ni Ka Ella sa hanay ng mga 
kabataan at kababaihan ang may agam-
agam at humaharap sa mga pagsubok ng 
sangandaan ng pagpapatuloy kumilos o 
pagtalikod 
tulak ng 
mga burges na 
tendensiya, 
maagap niya  
iyong 
pinagdesisyunan. 
Nagpahalaga 
Sa mga aral 
ng lipunan, 

Matagal na panahon nang
Ang mga awit at dalangin
Ay kaginhawaan 
Sa mga nagdurusa.

Nakahiga sa gabi,
Binibigkis ko ang aking mga tula
Hanggang sa matuyo ang lalamunan
At makatulog sa alwan.

Subalit iba ang aking mga tula.
Namamanhik ito sa taumbayan.
Nagtitiwala ako sa kanila
At sa matatag nilang pakikibaka.

Nakatitiyak akong sa pamamahinga 
Patuloy ang pakikibaka.
At sa pagwawakas ng pahinga 
Gagawin kong lahat ng makakaya.

Ang bartolina
Ay matinding pahirap.
Tanging mga likha kong tula
Ang masugid kong mga kasama. 

LATHALAIN
Mga Tula at Pahinga
Jose Maria Sison
Salin ni Olive Montana



Amerikano ang pangunahing makikinabang 
sa mga bagong oportunindad sa negosyo 
at pagpiga ng likas na yaman, at upang 
maprotektahan ang interes ng mga 
kaalyado nito sa rehiyon, itinutulak ng US 
ang pagpaparami ng mga military exercises 
kasama ang Japan at Australia. Agenda ni 
Kamala Harris sa kanyang 
pagbisita ang 
pagpapalawig at 
pagpapalwak ng 
Visiting Forces 
Agreement at EDCA 
habang ibinubuyo 
ang Pilipinas na magbuo ng bagong 
kasunduang militar kasama naman ang 
Japan.

Ang pagdadagdag ng apat na 
panibagong lokasyon para paghimpilan ng 
mga sundalong Amerikano sa ilalim ng 
kasunduang EDCA ay pagposisyon ng mas 
maraming sundalo at mga armas sa bansa 
bilang tugon sa lumalalang iringan nito sa 
Tsina. Ang mga tinukoy na panibagong 
base sa Palawan, 
Cagayan, Zambales   
at Isabela ay mahalaga   
sa Amerika para sa 
kanyang ruta sa 
kalakalan sa dagat at sa pagbabantay sa 
Taiwan, na direktang nasa itaas ng 
Hilagang Luzon. Bukod sa idadamay nito 
ang bansa sa giyera ng dalawang 
imperyalista, sisira din ito sa mga 
kabundukan at lupain ng mga mamamayan 
kabilang na ang mga katutubo. At huwag 
ding kalimutan ang mga malaking 
posibilidad ng pagdami at paglaganap ng 

karahasan sa kababaihan at bata, at mga 
kaso ng paglabag sa karapatan ng mga 
ordinaryong Pilipino sa kamay ng mga 
sundalong dayuhan. 

Tiyak din na kabilang ang mga 
tropang Amerikano sa mga kontra-
insurhensyang operasyon sa kanayunan 
kahit pa bawal ito sa mga kasunduan. Ang 
mga ibinebenta ng imperyalistang bansa na 
mga high tech na armas ay ginagamit para 
sa aerial bombings, panganganyon at mga 
operasyon na maramihang pumapatay sa 
mga mamamayan sa kanayunan at sumisira 
ng kanilang kabuhayan. Malinaw na patuloy 
na sinusunod ng pasistang Rehimeng 
Marcos II ang imperyalistang doktrina ng 
US COIN (Counter Insurgency) sa patuloy 
na pag-eempleyo nito ng “whole of nation 
approach”. Ito ang dahilan ng tuloy tuloy 
na pagpatay, pagdukot, pagsasampa ng 
mga gawa-gawang kaso, red tagging sa 
mamamayang nagpapahayag ng di 
pagsang-ayon at paglaban. Sa ilalim nito, 
matindi ang epekto sa mga kababaihan at 
bata sa kanayunan na dinudukot at 
ginagawang pain upang pasukuin ang mga 
kamag-anak na aktibista o miyembro ng 
Bagong Hukbong Bayan. Liban pa ito sa 
maraming kaso ng panliligaw, 
panggagahasa at pang-aabuso at pagpatay 
sa kababaihan at bata.

Subalit, sa gitna ng atake ng 
imperyalismo ay nagpapasyang lumaban 
ang kababaihan at sambayanan.

Ang laban para sa umento sa sahod, 
sa regularisasyon at  sa karapatang mag-
unyon ay mahalaga upang itulak pabalik 
ang masidhing epekto ng mga neoliberal 

maralitang komunidad man o sa hanay ng 
mga magsasaka. Sa bawat pakat niya, 
makikita ang kaniyang kasikhayan sa 
pagkilos at sigasig na magsagawa ng 
propaganda, magkabulol-bulol man sa 
Tagalog ay malinaw naman niyang 
naipapaabot ang mensahe sa masa. 

Tulad ng marami pang kabataan 
may pagkakataon na nanlumo sa pagkilos 
si Ka Ella dahil hindi maipagsabay ang pag-
aaral at pagkilos. Dagdag pa na nagkaroon 
siya ng toxic relationship, na kung tawagin 
nga niya ay ‘dark ages’ ng kaniyang buhay. 
May ilang buwan ang itinagal niya sa 
ganoong disposisyon pero dahil likas na 
mapagmahal sa kapwa at laging gustong 
maglingkod sa mamamayan at sa pagiging 
bukas niya sa malalapit na kaibigan at 
kasama ay nakalabas si Ka Ella sa ganoong 
sitwasyon. Pinangibabawan niya ang mga 
kahinaan at nagpatuloy sa pagkilos, sa 
direksyon ng kaniyang gawain ay hindi na 
siya nasapatan sa mga alternatibang 
inihahapag sa masang inoorganisa rito sa 
kalunsuran. May hinahanap si Ka Ella na 
tunay na makakapagwakas ng kahirapan ng 
mamamayan kaya naman humanap 
siya ng  pamamaraan para 
magawa iyon. 

Nakipag-ugnayan    
si Ka Ella sa isang 
yunit ng hukbo   
sa pamamagitan  
ng Makibaka, na 
agad na iprinograma 
ang kaniyang 
pakikisalamuha sa 
hanay ng mga Pulang 

LATHALAIN

Ka Ella: Rebolusyonaryong Bayani 
at Mabuting Anak ng Bayan
ni Karen Nina

Mas kilala siya ng masang kaniyang 
inorganisa sa Timog Katagalugan bilang 
“Ka Ella”. Ang kanyang kasaysayan sa 
pakikibaka ay nagmula sa kanyang 
pagkaka-organisa sa isang unibersidad sa 
Maynila noong taong 2012. Ang kanyang 
partikular na interes sa karapatan ng 
kababaihan ay marahil mai-uugat na puro 
sila babaeng magkakapatid at sa kanyang 
bakgrawn na rin na nagmula siya sa isang 
kilalang all girls school mula elementarya 
hanggang hayskul.

Tanda ko pa ng, noong una ko 
siyang matalakayan ng Tatsulok, sambit 
niya matapos ang talakayan “Ay ate, 
mukhang pambur ata ang tatay ko”. Ito ang 
unang pagkakataon ko na makarinig ng 
ganito mula sa estudyanteng inoorganisa 
kaya naman nakuha niya agad ang aking 
atensyon. Sa pagkwekwentuhan at 
pagpapalalim, may construction firm pala 
kasi ang kaniyang tatay kaya niya 
nakategorya ang sarili sa nakakaangat na 
uri, habang ang kaniyang nanay naman ay 
head accountant sa isang Multinational 
Corporation kaya natiyak namin na si Ka 
Ella ay mula sa maalwan na pamumuhay. 

Ang pinagmulang buhay ni Ka Ella 
ay di naging hadlang upang mabilis na 
makapalagayan ng loob ang mga kapwa 
estudyante at masa na inoorganisa sa 
paaralan. Aktibo din siya sa paglahok sa 
mga basic masses integration program sa 



kagalingan ng mamamayan, at mga 
propesyunal, maliliit na negosyante, mga 
artista na  patuloy na nag-aambag ng 
galing, kakayanan, at rekurso upang 
isulong ang interes ng bayan.

Mula sa hanay ng mga kababaihan 
sa iba’t ibang uri ay nahuhubog ang 
mgakababaihang rebolusyonaryo, ang 

kababaihan ng MAKIBAKA, mga 
kababaihang kasapi ng Bagong Hukbong 
Bayan. Kasama ng sambayanan, at ang 
lumalabang kababaihan ng buong mundo, 
patuloy nating labanan at ibagsak ang 
imperyalismo at ipagtagumpay ang 
Rebolusyong Pilipino! 

Itanghal ang paglaban ng kababaihang 
anakpawis! 

Ipagdiwang ang pagkakaisa ng kababaihan 
sa buong mundo laban sa atake ng 
imperyalismo!

Makibaka! Huwag matakot!

na polisiya sa paggawa. Makatwiran ito sa 
harap ng napakataas na implasyon na 
umabot sa 8.7% nitong Enero at 8.6% 
naman nitong Pebrero. Labas pa dito, 
patuloy ang ating panawagan para sa 
pagtatayo ng pambansang industriya na 
lilikha ng trabaho at magiging isang 
batayan sa pag-unlad ng bansa. 

Kaakibat ng panawagan para sa 
umento sa sahod, ang iba’t ibang mga 
pagkilos ng mamamayan para labanan ang 
mataas na presyo ng bilihin, laban sa mga 
demolisyon at pagpapalayas sa tirahan, 
laban sa pagtaas ng pamasahe sa LRT at 
MRT, sa mataas na bayarin sa tubig at 
kuryente, laban sa jeepney phaseout, at sa 
mga panibagong buwis na ipapataw sa 
mamamayan. Kabi-kabila ang mga 
protesta na dapat pang paramihin at 
palaganapin.

Tumatampok din ang paglaban ng 
mamamayan para pigilan ang operasyon 
ng mga mapanirang pagmimina. 
Kamakailan ay laman ng mga balita ang 
barikada ng mga lokal ng Sibuyan at 
Palawan para 
pigilan ang 
operasyon ng 
mga 
kumpanyang 
nag-ooperate  
ng minahan sa lugar. Nariyan din ang mga 
martsa at pagkilos ng mga Dumagat para 
pigilan ang mapanirang proyekto ng Kaliwa 
Dam. Tiyak na dadami pa ang mga protesta 
laban sa mga proyektong nagdudulot ng 
malawakang pagkasira ng mga 
kabundukan at pagbaha sa maraming mga 

probinsya at bayan.
Lumalakas ang paglaban para sa 

reporma sa lupa at pasismo. Hindi lamang 
sa mga protesta sa lansangan sa 
kalunsuran, nakikita ito sa mga baryo sa 
kanayunan. 
Naggigiit  
ng 
karapatan, 
pinalalayas 
ang 
mga 
pasistang 
militar at 
pinalalakas 
ang mga samahan at mga kasapian. Higit 
sa lahat, nag-aarmas ang mamamayan – 
sumasampa sa Bagong Hukbong Bayan 
upang lumaban.

Kalahati ng sambayanang Pilipino ay 
kababaihan at bahagi ng mamamayang 
patuloy na dumaranas ng pagsasamantala 
at pang-aapi ng imperyalismo, burukrata 
kapitalismo at pyudalismo. 
Subalit tayo 
din ay 
bahagi ng 
mamamayang 
lumalaban. 
Tayo ay 
mga 
kababaihang 
manggagawang magbabangon mula sa 
mga pabrika at mamumuno sa mga laban 
ng uri, mga kababaihang magsasakang 
nag-aalsa laban sa kawalan ng lupa at 
pasismo ng estado, mga kabataang patuloy 
na magmumulat at magpapakilos para sa  

Marso Otso: Pandaigdigang Araw 
ng Kababaihang Anakpawis

Mainit na pagbati ang ipinapaabot 
ng Makabayang Kilusan ng Bagong 
Kababaihan (MAKIBAKA) para sa lahat ng 
kababaihang anakpawis ngayong Marso 
Otso, Pandaigdigang Araw ng 
Kababaihang Anakpawis! 

Sa kasalukuyang kalagayan na 
napakatindi ng pang-ekonomiyang krisis at 
higit na pinatitindi pa dahil sa walang habas 
na terorismo at pasismo ng estado, walang 
ibang susulingan ang kababaihan kundi ang 
ating kolektibong lakas upang labanan at 
wakasan ang sagad-sagaring rehimeng 
US-Marcos II at Duterte.

Inaasahan natin ang papalawak na 
paglaban ng kababaihan para sa dagdag na 
sahod, regular na trabaho at karapatang 
mag-unyon at mag-organisa. Higit sa

 lahat, inaasahan ang 
pagtungo ng 
kababaihan sa 
kanayunan 
upang tanganan 
ang armas at 
isulong ang 
armadong 
pakikibaka para 
sa kanyang 
     tunay na 
         paglaya!

Mabuhay ang kababaihang anakpawis!

Kababaihan, tumungo sa kanayunan at 
sumapi sa Bagong Hukbong Bayan!

